Kareta Paaru Nennoko'pu

Koro'se Pon Kon
Ena'

Ekamanin

Kareta Paarws Nennoko'pu Koro'se Pon Kon Ena
e'menuka'pu so'si Koro'se pon, eke pata aiko Eisa,
wul enu uyepus winon E'pe'sas po. Seri so'si
esi'pu Paars nu'mu'sa’ka'pu pen ni, e'tane Paaru
e'’ku'to’ itesa' pe pu'ku yau iyesi'py, turawaso amu'
ennoko iya koro'tau E'pe'sas apai, Roman nono
pon eke pata epotora Eisa yau. Paarua uya i'tusa’
esi'pe moro ennakanin nan ti'sa amu' esi so'si
Koro'se pon tau, Papa i'tuto' pe miri awonsi'ki
epika'tin nito' pe ipan pe, ka'pon e'to’ pe iyesi
“lya'’kwaru pe te'san epuru ton miri awonsi'ki eke
ton,” apuripi'to’ pe iyesi tawon nan. Miri piriku
pe, pusamoro ti'sa amu' uya ta, ka'pon e'tuto’ pe
iyesi iye'to’ pe tasa' ya' kuru yun wanni pi'pi
puturakato' miri awonsi'ki kiyari ton eseru awiri
ri e'nito’ pi' miri awonsi'ki turon ni ton ni.

Paars uya seri ton ewaruma'ti pe inairon
Kuri'san ekareei ke imenuka. Ei'to' iya ike i'naru
esi Sises Kurai esi epika'tin nito' tunin pe kuru
miripan nin si seri turon ni ton apuri ku'nin miri
awonsi'’ki eseru wanni pe te'sen esi anin ye' pe
ipiyapai. Kurai poro, Papa uya non kaa'pa miri
awonsi'ki iporo ri ina'pokapu iya tupiya'. Kurai
pokon pe e'ni uya ri ken moro non epika'ti pi'
e'’ku'nito’ kupu. Paars uya ekama seri eke enupan
nito' apurinin nan uko'manto’ ipi'.

T

Ti'tusen pe iyesi Tai'ki'kas seri enno'sa’ kareta
anin na'pua Koro'se pona Paaru apiyo' pe, isakon pe
Onisimos purata ke te'mai’ pura tuturawasomasen
iwano' pe Paars uya tunenno'ton tukaretaai
menuka'pa na'ne' Pairiman ena'.

Iyawon Ekamanin

Ekamanin (1:1-8)
Kurai turawasooi eseru (1:9—2:19)
Kurai yau emenna’ pe uko'man nito' (2:20—4:6)

Iu'mats (4:7-18)

1 Paaru, Kurai Sises nennoko'pu itekare eka-
mai' Papa eseru awiri, miri awonsi'ki utonpa kon
Temu'ti winipaino,

2Waku ton miri awonsi'ki tuusauroku'pa awiron
kon™ tonpa ton Kurai yau Koro'se pon kon enakan:

Tiwi  wake nonkasa’ miri awonsi'ki
tuusewankamai' pura e'nito' nesii iyenakan kon

pe, Papa, ukuipunu kon winon.T

Tenki Tato' Miri Awonsi'ki foureman Nito'

3Inke ri tenki ta pi' ina man, Papa, uyepuru kon
Sises Kurai kuipunu pi', ina ipurema iponanokon
a'tai, 4apune pura Kurai Sises apurisa’ auya'nokon
pi' miri awonsi'ki tanporo waks ton inunkasa'
auya'nokon etasa' ina uya pi'— ° apurito' miri
awonsi'’ki usi'nsnkan nito' Epun po namne'
ilwano' kon pe iye'ku'to’ kon pikiron, inetakaa'pu
kon nu'pu i'nairon main yau, waku itekare
6 ipiya'nokon iye'sa' na'ne'. Tanporo non poro seri

* .
1:2 twusauroku'pu awiron kon; miri pe pura, apurinin nan

T 1:2 Papa, ukaipana kon winon; turon ni penaro' imenukasa' ton
uya, Papa, ukuipunu kon miri awonsi'ki uyepuru kon Sises Kurai
winon ta.

waku itekare esi epetan pi' miri awonsi'ki epan
ni pi', i'koro'taunokon ne'ku'taine’ kasa kuru
eta'pw auya'nokon si'kiri miri awonsi'ki Papa uya
waku nonkasa' to'’kanuku'pu auya'nokon tanporo
i'mai ri iye'to' yau. 7 Seri pi' iusenupasa’ kon ina
tonpa ru'kwi E'pa'’puras wini, Kerai apiyo' pe
tausauroku'pu awiri te'turawasomasen ina pe i,
8 miri awonsi'ki ekama'pu iya ina pi' iusinunkato'
kon esi Iya'’kwaru uya ikupu kon ke.

9 Miri wenai, iyeta'pa kon tuuya'nokon si'kiri
iponamnokon tuwipuremato' kon miri awonsi'ki
Papa ekama'poto’ twuyanokon ayaru'tito’ kon
pe iya iteseru i'tuto’ auya'nokon ike ke tanporo
iya'kwarus ipu'kets miri awonsi'ki ito'’kamnu'to’
poro ereutanu'sa’ ina uya pura ri iyesi. 10 Ina
ipurema seri pi' iuko'mamu kon pa Itepuru enu
yau waku pe te'sen uko'man nito' yau, miripan
pori'manin pe iwesi kon pa tanporon yau ri,
tanporon yau ri wakua turawaso yau epetan pi'
Papa i'tuto’ yau usemo'kan pi', 11 imeruntitasa' pe
tanporon merunti ke a'’kwa yau iye'to’ meruntiru
ke, imoronkato' esa' pe iwesi kon pa eke pe
miri awonsi'ki tuuseta'’kai' pura iwe'to’ kon, miri
awonsi'ki pori' pe esii'ma 12 tenki ta pi' Ikaipunu
pi', ikonekanin nu'pu kon waku ton pokon pe iwesi
kon pa a'’kwa pe iweyu pe te'sen e'to’' esa’ wanni
pe anumu pi'. 13 Apune pura ewarupi meruntirua
apai umo'kasa' iya mokon, miripan uya une'sa’
kon tumu, tunimunkanu e'to’ esa’ wanni pe ya/,
14 kuri ri wini umakooi kon use'masa’, ¥ upinokon

1:7 Koro'se 4:12; Pairiman 23 i 1:14 umakooi kon use'masa’;
turon ni ton emennu'pua imenukasa' ton yau, e'man nisa' muns poro
ta.

isentu'ma ke.

Eke Pe Kurai E'to’
15 Kurai esi tuusensen pen Papa pe ri, Eke

Kuru tanporon iye'ka'sa’ ton namne' entaino.
16 Kuri ri wini Papa uya tanporon ni koneka'pu:
ka'vawon ton miri awonsi'’ki non pon ton ni,
tuusensen miri awonsi'ki tuusensen pen, apono'
amu', pata esanon, merunti miri awonsi'ki eke
ton ni kanan; tanporon ekoneka'pu iwini miri
awonsi'ki itiwano' pe. 17 Tanporon ni wapiyaro'
pe lyesi, miripan yau tanporon ni uta'si a'samutu
pe. 18 Tupun, so'si i'pai pe iyesi; miri awonsi'ki
ipurakon pe iyesi, iyepiya'ti pe iyepa'kasa' ru'pu
pe iyesi eri'mito' apai, miri pi' tanporon epoi eke
pe kuru te'to’' pe. 19 Apune pura Papa esi'pu pori'
pe tanporo ri tumiri ri esi pi' iyau, 20 miri awonsi'ki
Sises poro tanporon ni ekonekato' pe Papa pokon
pe non miri awonsi'ki ka' po na'ne' ri, kuri ri imunu
iye'’kwansa' ra'pu kurusu' po uya teusewankamai'
pura e'nito’ ku'sa'.

21inni Papa piyapai iwesi'pu kon, miri awonsi'ki
iteyaton non pe iwesi'pu kon iusenuminkato' kon
yau apune pura iri kupu auyanokon pi'. 22 E'tane
seri pe ikonekasa' iya 'nokon tupokon pe, Kurai
pun wini iyeri'to’ wini, ituto' kon pe tuuya waku
pe tenu yau, imaku'pi pe pura, ipi'nokon e'nito’
iwenai pura— 23 miyari ri apurito' auyanokon
yau iwesi kon yau iye'mu'sa'kasa’ miri awonsi'ki
pana'’pan pe, tuutamai' pura, iye'ku'to’ kon apai
waku itekare nekama'pu. Seri seri waku itekare
ineta'pe kon miri awonsi'ki isekamasa' ru'pu

1:14 E'pe'sas 1:7 1:18 E'pe'sas 1:22-23 1:20 E'pe'sas 2:16

tanporon kon ika'sa’ kon pana ya' ka' o'non
kon iwano' pe, miri awonsi'ki uri, Paars, enasa’
ipoitora pe wenai.

Paaru E'tarawasomato’ So'si Iwano' Pe

24 Seri pe si pori' pe e'ai, iiwano' kon pe
ekota'man nu'pu pi', miri awonsi'ki upun yau nin
si aru'ti uya ipura na'ne' Kurai ekota'ma'pu airi,
ipun pikiri, so'si pe na'ne'. 25 Ipoitoru pe enasa'
man, Papa nutura'pe unkupuns pe uyena' wini,
iyena'nokon ituto' pe uya imaimu tanporo iye'to’
awiri— 26 ama'aino tonan tau iko'mansa’ ru'pu
inke kuru ri penaro' kon piyapai ri niri, e'tane
seri pe isenpoikasa' waku ton ena'. 27 To' ena'
enpoikato' pe tuuya Papa e'ku'sa’ Esuweras amu'
pen koro'tau ama'aino eke pe ri te'sen, Kurai pe
na'ne' ayau'nokon, eke pe e'nito' pi' e'’ku'nito' pe
te'sen.

28 Ina man ekama pi', ka'pon amu' auro'ka pi'
miri awonsi'ki to' enupa pi' tanporon ipu'ketu
pokon pe, ina uya tanporon kon tuto' pe waku
pe Kurai yau. 29 Seri pu'ka pona e'turawasoma
seri, e'suranman pi' tanporo ipana'pano ke
iye'turawasoma merunti pe kuru uyau.

2

1 T'tu auya'nokon i'se esi sa'man pe kuru
e'turawasoman pi' esi iiwano' kon pe, Hrawote'siya
pon kon iwano' pe, miri awonsi'ki tanporon
kon ka'pon pe uyennin nu'san pen niri. 2 Miri
kupu'pu uya pana' pe to' e'to’ pe tewan kon yau
miri awonsi'ki tikin ni tenai' twusi'nankai' to'
e'to’ pe, tanporo, iye'to' awiri, eke pe kuru ri
ito'’ka'na'nin pe e'nito' epoto’ pe to' uya ama'aino

Papa eseru i'tunin pe to' e'to’ pe, Kurai si. 3 Kuri
ri yau tanporo mamin, pu'kena' pe miri awonsi'ki
i'tunin pe e'nito’ e'so'nansa’ na'ne' miri. 4 Apana'ti
uya 'nokon seri ing' uya ri wakus pe ri tuusauro'se
iyenku'ti kon namai'. 5 Apune pura ka'pon pe
ipiyaunokon e'tane pura ri, uya'kwara yau ri
ipiyau'nokon esi miri, waku pe iwesi kon pi'
epori'mapi' ni pi' miri awonsi'ki pana' pe kuru
Kurai apurito' auya'nokon esi pi'.

Uko'man Nito' Kurai Eseru Yau

6 Miri pi, Kurai Sises anunsa' auyanokon pi'
Itepuru pe, miyari ri iyau iko'manti’, 7 iyau
teumisitai’ miri awonsi'ki te'ka'se iyau pana' pe
apurito' auyanokon tuku'se iyenupa'pu kon awiri,
miri awonsi'ki eke pe kuru tenki tato' auya'nokon
nanukui.

8 Tense e'ti’, inu' ri aya'sitinin a'ta ri miri
awonsi'ki enku'tinin ni enupan nito' ike ke,
ka'pon eseru erupa' ri miri awonsi'ki seri non
ni uko'manto’ eseru pi' te'sen, Kurai pi' pura ri.

9 Apune pura Kurai yau ri iyenuka'sa’ Papa
uko'manto' uko'mamu miri ka'pon pe, 10 miri si
iyenuka'sa’ eposa’ auyanokon miri Kuarai awiri,
tanporo merunti esa’' miri awonsi'ki eke pe e'nito’
esa'. 11 Kurai awiri iyun kon pi'pi puturukasa'
auya'nokon kasa iwesi kon miri, iri iyeseru kon™
nonkasa' auya'nokon wini, ka'pon ams' emiyatu
ke seri e'ku'sa’ pen e'tane Kurai uya iku'sa),
12 jyepa'taisima kon yau iya'kiri iye'u'na'ti'pu
kon miri awonsi'ki iya'kiri iye'mu'sa’ka’pu kon

2:11 iriiyeseru kon; miri pe pura, ipun kon

apurito' auya'nokon poro Papa meruntira yau,
I'mu'sa’kanin nu'pu iyeri'sa’ apai.

13 Iyeri'sa’ pe iwesi kon koro'tau amakooi kon
yau miri awonsi'ki ipi'pi puturaekasa' pen a'taino
kasa amakooi konT yau iwe'tane'nokon, Papa

uya nurine ikuu'pa konf Kurai pokon pe. Tan-
poro umakooikon eno'ma'puiya, 14iye'menukasa’
ra'pe main tunka'nukua'pu iya, tanporo iteseru
pokon pe, urinokon winikui' ekamura te'sen
uyewanomanin kon, miripan mo'ka'pu iya ku-
rusu' pona tupokapi'se. 15 ¥'si'mura ipana'pano
ton amu' miri awonsi'ki eke ton tuku'se$ annau to'
piyinuku'pa iya to' entai tenai' kurusu' wini.

16 Miri peiyesipi', inu' riiyeserukon aimenkanin
ananina kon miri pe pura inensina kon wini, i'ri
weyu ru'pu pi' ri iwipurema kon wini, emenna'
pe kapui epa'ka pi' iwipurema kon wini ri, miri
pe pura Sapa' weyu wini ri. 17 Seri ton esi miri
tuuye'ton a'kwaru'pu pe ri; i'napairon kuru nin
si e'seposa’ miri Kurai yau. 18 Inu' ri ineporonu
piyapai eponin pe pura iku'nin, kuse'nin kasi ye'
pe mipe pura te'ku'sen, insers amu' pi' ri ipureman
pi' pori' pe te'sen. Puse ri rupi usauroks miri siya
ri eke pe ri tunene'pu pi', miri awonsi'ki iya’kwaru
pura ri isenuminkato' uya a'sarutanukua sepan ni
teseru ke. 19I'pai pu'ku pe te'to’ apai iyemo'kasa’,

2:12 Ron 6:4 T 2:13 amakooi kon; miri pe pura ipun kon
213 Papa uya nurine ikuu'pu kon; miri pe pura, Papa uya nurine
ukuu'pukon  2:13 E'pe'sas 2:1-5  2:14 E'pe'sas 2:15 § 2:15
¥'si'mura ipana'pano ton ams' miri awonsi'’ki eke ton tuku'se; miri
pe pura, Kurai emo'ka'pu tiwano' pe iya’kwaru pe te'san itesanon
miri awonsi'ki eke ton meruntirs piyapai.  2:16 Ron 14:1-6

tanporo isipona ipun a'sinin pe te'sen ikara ton
isemo'kato’ pe Papa uya ikups koro'tau.

20 Tyeri'sa' pe iwesi kon yau Kurai pokon pe
seri non eseru ton ya', i'ri pe ken si iyesi pi' iyau
kasa ri mari iwesi kon, iteseru kupus auya'nokon?
21 “Kusanumui! Kusonpai! Kusa'pitui!” tawo'nan
ni mari. 22 Seri warai'nan si apiyontin nito' ton
esi ka'pon uya ri nin enupan nito' ton ike pe itusa’
ton pe na'ne' apurika'sa' pi'. 23 Seri ton si apiy-
ontin nito', iteseru ton ka'pon ams' ri nukoneka'pu
pokon pe Papa apuripi'to’ eseru pe, miripan kon
uya kasi pe ri mi pe te'ku'se pura miri awonsi'ki
iri pe ri tupun kon ma'tanuku to' uya. Pu'kena’ pe
kasari to' esi, e'tane i'nai ri makoi pe i'se te'to’ kon
take'ma to' uya pura iyesi.

3

Wakw Pe Uko'man Ni Eseru
1 Miri si'kiri Kurai a'kiri 1ye 'mu'sa'kasa’ kon pi,

iyewan kon ituti' kau na'ne' nan pi' riken ni, Papa
enwo'neta wini Kurai ereutasa’' nane' yawon pi'.
2 Kawon ton pi' riken isenuminkati', non pon pi'
pen. 3 Apune pura iyeri'sa’ kon miri, miripan
iuko'manto’ kon e'so'nansa’ Kurai pokon pe Papa
yau. 4 Kurai, iuko'manto’ kon™ ipi' usenpoika a'tai,
iusenpoikato' oton kon kanan iya'kiri a'’kwa yau.

5 Miri pe iyesi pi', seri non eseru ton iwiti"
iyekumato' kon, ipan pe waku pe pura iwe'to’
kon, inikiru kon, iri inku'pai e'nito’, miri awonsi'ki
mentai iwe'to' kon; miri esi ika'sa' pi' papa ta

2:19 E'pe'sas 4:16 3:1 Eren 110:1 * 3:4 iuko'manto' kon;
miri pe pura, uko'manto’ kon

kasa. 6 Seri ton uriya' Papa uya kota'man nito'
uyepu name'.t 7 Seri ton yau ri mipininpi'ta'tui
wapiyaro' yau iuko'mamu kon a'tai. 8 E'tane seri
pe tanporo se ton inonkati: sakoro, ane' pe
iwe'to' kon, e'wipai iwe'to’ kon, kasi pe itonpa
kon pantomu'tito’ auya'nokon, miri awonsi'ki iri
pe te'sen main inonkati'. 9 Kasi ye' pe itonpa
kon pi' ke'tuu, penaro' iyeseru kon mo'ka'pu
auyanokon pi' miri tanporo iteseru ams' a'kiri,
10 miri awonsi'ki emenna' pata'tisa’ auyanokon,
emenna' pe tenapi'sen i'tunin pe, tuka'nin nu'pu
kasa. 11 Seri yau Kiri', Esuweru pura ri iyesi, itun
pi'piputurskasa’, itun pi'pi puturukasa' pen purari
iyesi, isenupasa' kon pen, Su'kitiyan,t poitors ton
miri awonsi'ki ing' enawon kon pen pura ri iyesi,
e'tane Kurai esi tanporon pe ri, Kurai esi tanporon
yauri.

12 Miri pe iyesi pi', Papa munki inanumu'san
pe iwesi kon koro'tau, wakua pe, ti'nunkasan
pe, epontiti' isentu'’kena’ ke, isinunkena' Ke,
mi pe te'ku'sen pen ke, i'simun yaino ke miri
awonsi'ki tuuseta'’kasen pen ke. 13 ftonpa kon
pokon pe a'kure'titi, miri awonsi'ki itonpa kon
pi' tausentu'mai’ e'ti', iri ri esi a'tai itonpa kon
pokon pe iwe'to' kon.  Isentu'mati’, Itepuru
usentu'masa’ ipinokon na'ne' kasa. 14 Tanporo
seri ton puro'’pona, usi'nmunkan nito' ipata'titi,
tanporo seri ton amurananin waks pe isipona.

T 3:6 uyepuna'ne'’; turon ni ton emen imenukasa' ton yau, kamoro
main awiron pen pona iyepu ta. 3:9 E'pe'sas 4:22 3:10
Iseneses 1:26; E'pe'sas 4:24 famn Su'kitiyan—Kka'pon amu' turon
kon uya Papa punon kon miri awonsi'ki isenupasa’ kon pen ni tato’'
tonipi.  3:13 E'pe'sas4:2, 32

15 Tiwi twusewankamai' pura e'nito' Kurai
iwano', iyesa' kon pe nesii iyewan kon yau, tikin
nan ipun pu'ka pe iwesi kon, twusewankamai'
pura iwe'to’ kon ya' ikimasa' iya nokon. Tenki
tawon pe e'ti'. 16 Tiwi Kurai Maimu nuko'mamui
ayaunokon eke pe kuru, turon kon enupa
miri awonsi'’ki panama auya'nokon koro'tau
tanporo tupu'ketu ke, miri awonsi'ki eren ton
pi' iserenkai'ma, ipureman eremu miri awonsi'ki
a'’kwaru eremu ton tenki tai'ma iyewan kon yau
Papa pi'. 17 Miri awonsi'ki i'ri ri kupu auya'nokon
a'tai, amaimu kon ke, iyemiya kon ke, tanporo
iku'ti' Itepuru Sises ese' yau, tenki tai'ma Papa,
Ikaipuns pi' Kurai poro ri.

Kurai Munki Pe E'ni Eseru

18 No'pu ton, ataan'pu kon ena' e'tuti', seri esi pi'
waku pe Itepuru pona.

19 Taan'pu ton, ino'pu kon amu' inunkati', isi pe
to' pi' ke'tuu.

20 Mure amu', tanporon yau ri asanon kon
maimu awiri e'ti', seri uya kuru Itepuru pori'ma
miri.

21 Kuipunu ton, imunki kon amu' tusakoropai'
pura e'ti', to' emiyanamu kuse'nin.

22 Apiyo' ton, tanporon yau ri ka'pon, iyepuru
kon maimu awiri e'ti', iku'ti' to' uya entane riken
pen, to' uya waku tato' pe, e'tane waku pe iyewan
kon pokon pe, miri awonsi'ki Itepuru nama pe.
23 ¥'ri ri kupu auya'nokon a'tai, iku'ti' iyewan kon
pokon pe, Itepuru iwano' pe ikups auyamnokon

3:16 E'pe'sas 5:19-20 3:18 E'pe'sas 5:22; 1 Pi'ta 3:1 3:19
E'pe'sas 5:25; 1 Pi'ta 3:7 3:20 E'pe'sas 6:1 3:21 E'pe'sas 6:4
3:22 E'pe'sas 6:5-8

pe, ka'pon amu' iwano' pe pen, 24i'tu auyanokon
ke iimamin kon inepoton kon Itepuru winipai,
iyepe'pa kon pe. Itepuru Kurai apiyo' pe iwesi kon
miri. 25inu' riiri ku'nin nu'pu uya tunkuu'pu epe'pu
epoto’ oton, miri awonsi'ki tenu yawon kenan pen
ni kuri ri Papa.

4
1 Epuru ton, ayapiyo' kon amu' irepati' ipo-
kena' ke miri awonsi'ki waku ke, apune pura i'tu
auya'nokon iyepuru kon kanan esi Epun po.

Miyari Ri Enupan Nito'

2 Tiwiri ri tawipuremasan pe e'ti', tenu ke esii'ma
miri awonsi'ki tenki tawon pe. 3Ina pona ri mari
ipuremati’, Papa uya ina maimu e'ma a'kokato'
pe, ama'aino Kurai eseru enpoikato' pe ina uya,
ipikiri i'sen yau e'ai'ne'. 4 fpuremati’ waku pe
tuto'’kanu'sen pe, iye'to’ awiri ekamasa' uya e'to’
pe. > Ti'tui' kuru e'ti' i'ri ri kupa auyanokon a'tai
so'si tawon kon pen pi'; waka pe iweyu kon tapurii’
e'ti'. 8 Tiwi waku nonkasa' pe kuru amaimu kon ne-
sii, ine'ne'masa’ pe, tanporo ka'pon amus' maimu
eiku eseru i'tu kon pa.

Iu'matu Pe Ri Miyari Tato'

7 Tai'ki'kas uya tanporo uyekareei ekama miri
ipimokon. Tonpa ru'’kwi kuri ri, imairon pika'tinin
ni miri awonsi'ki ipoitora pe e'ni tonpa Itepuru
yau. 8 Ennoko uya seri ipiyanokon mirito' pe
tukai', i'ri kasa ina emaks tukai' i'tu kon pa,* miri

3:25 Isu'taronomi 10:17; E'pe'sas 6:9 4:1 E'pe'sas 6:9 4:5

E'pe'sas5:16  4:7 Inkupu'pu 20:4; 2 Temu'ti 4:12 * 4:8 Turon
ni ton imenukasa' ton uya, ii'tuto’ kon pe iya ta.

awonsi'ki iyewan kon pori'mapi'sena. 9 Utin pi'
man, Onisimos pokon pe, imairon miri awonsi'ki
utonpa kon nu'kwi, itonpa kon ni apata kon
apaino. To' uya tanporo seri yau te'ku'sen ekama
miri ipinokon.

10 Utonpa, a'sisa’ pe te'sen Aresta'’kos miyari
ta pi' man ipinokon, miri awonsi'ki Ma/,
Panapas e'se uya niri. (Ipi' ayauro'kato' kon
epokaa'pu auya'nokon; ipiya'nokon iye'sa’ yau,
mereutanua'tui'.) 11 Sises, Isustas tukai' tesa'sen
kanan miyari ta pi' man. Pusamoro riken Esuweru
amu' e'turawasoma tonpa ton Papae'to' esa' wanni
pe iwano' pe, to' uya enpoikasa' upori'mato’
tuuya'nokon. 12 E'pa'puras, itonpa kon apata kon
apaino, Kurai Sises poitors miyari ta pi' man. Inke
kuru ipureman pi' e'suran man pi' man iiwano'
kon pe, pana' pe iye'mu'sa’ka kon pa Papa e'to’
i'se yau, iyaku'pusa’ pe miri awonsi'ki ipana'tisa’
pe. 13 Inekamapai e'ai' ipi'nokon, sa'man pe kuru
iye'turawasoma iiwano' kon pe, miri awonsi'ki
Yrawote'siya miri awonsi'ki Era'poris pon kon
iwano' pe. 14 Utonpa kon nu'kwi, HYru', ta'ta pe
te'sen miri awonsi'’ki Temas miyari ta pi' man.
15 Miyari ta to' uya utonpa ton Hrawote'siya pon
kon pi, ekamati' miri awonsi'’ki Ninpat pi' miri
awonsi'ki itiws' tau so'si pi' te'san pi'.

16 Seri kareta wusekama ipinokon tupo,
Yrawote'siya po so'si pi' kanan isekama mentui’,

4:8 E'pe'sas 6:21-22 4:9 Pairiman 10-12 4:10 Inkupu'pu
19:29; 27:2; Pairiman 24; Inkupua'puw 12:12, 25; 13:13; 15:37-39
4:12 Koro'se 1:7; Pairiman 23  4:14 2Temu'ti4:10-11; Pairiman

24 T a1s Ninpa, miri pe para Ninpas



KORO'SE 4:17 xiii KORO'SE 4:18

miri awonsi'ki imirinokon kanan Hrawote'siya pon
kon karetaai unennoko'pu ri mari mekamatui'.

17 A'ki'pas pi' ka'ti': “fturawasooi enuka'nu'ka'ki
ineporo'pu Itepuru yau,” ka'ti'.

18 Uri, Paaru, uya seri miyari tato' menuka seri
uyemiyate ke. A'sisa’ pe esi mi'tutui'. Waku
nonkasa' nesii ipiyau'nokon.

4:17 Pairiman 2

